
Mësimi 1  

Vërtetimi i Biblës – E Vërteta Shkencore  

*** SHËNIM I RËNDËSISHËM *** 

Ky material synohet për Klasat 5-6 – nëse klasa juaj përbëhet nga Klasa 4-6, ju lutemi 

shkoni tek Klasat 5-6 Viti 2 Semestri 1 dhe përdorni atë material që është më i 

përparuar për nxënësit më të rritur dhe do t’i ndihmojë të refuzojnë pretendimin e 

rremë të evolucionit, shpërthimit të madh dhe të vërtetojnë se Bibla është e vërtetë. 

Nëse keni një sferë të nxënësve të Klasave 1-6, atëherë përdorni këtë material por ju 

lutemi ofroni broshurat për nxënësit më të rritur të Klasës 4 dhe nxënësve në Klasat 5-6 

për t’i marrë me vete në shtëpi dhe t’i lexojnë ose lexojini gjatë klasës. Do të ketë 

diskutime më të përparuara dhe më të plota lidhur me temat që mund t’i studjojnë dhe 

t’i përdorin në jetët e tyre. 

 

Qëllimi 
Nxënësit do të mësojnë se mund të vërtetojmë se Bibla është nga Perëndia duke parë 

njohuritë shkencore paraprake. 

 

Materialet 
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Grafiku i Pjesëmarrjes 

● Fletët e Aktivitetit të Nxënësve – Vërtetimi i Biblës – një për nxënës 

● Broshura Vërtetimi i Biblës – Nxënësi i Klasës 5-6 – për secilin nxënës të 

Klasave 5-6 për ta marrë me vete në shtëpi 

● Ndihma Vizive – një për mësuesen për t’ua treguar 

● Biblat 

● Lapsa/Stilolapsa/Krejona 

● Stikera (për regjistrimin e pjesëmarrjes) 

Materiale Opsionale 

● Snack: Luleshtrydhe (të prera në forma goje, disa për 

nxënës)   

● Sillni një kallëp sapuni Lava (nëse keni mundësi të gjeni 

një) për t’ua treguar nxënësve 

 

Këshilla për Mësuesen 

★ Disa nxënës mund të kenë vështirësi me të shkruarin/leximin, prandaj gjatë 

aktiviteteve ndihmoni që të kuptojnë duke lexuar udhëzimet me zë të lartë në 

mënyrë që të mund të ndjekin.  

★ Thirrini nxënësit sipas emrit sa më shumë që të jetë e mundur në mënyrë që të 

qëndrojnë të vëmendshëm dhe të ridrejtohen nëse nevojitet. 

★ Uluni pranë nxënësve që janë të lëvizshëm ose që mund të shpërqendrojnë të 

tjerët. 

★ Kontrolloni nxënësit dhe nëse vini re se dikush ka vështirësi, ofroni të ndihmoni 

të shkruani një pjesë të një fjalie ose një fjalë për të ose përsërisni udhëzimet 

sipas nevojës. 

★ Nëse disa pyetje janë shumë të përparuara për grupin tuaj të nxënësve, jeni të 

lirë të përshtatni ose minimizoni numrin e pyetjeve që bëni. 

 

1) Hyrja në Mësim  
 

Ndërsa nxënësit hyjnë, mirëpritini dhe ndihmojini të gjejnë një karrige për t’u ulur. 

Falënderojini që kanë ardhur. Regjistroni prezencën (duke përdorur tabelën e dhënë 

ose një tuajën). Lejojeni secilin nxënës të vendosë një ngjitëse pranë emrit të tij për 

këtë javë.  

Prezantoni vetveten për nxënësit dhe nëse nuk i dini emrat e tyre, kërkojuni që 

nxënësit t’ju thonë emrat e tyre njëri pas tjetrit. Thuajuni nxënësve:  

 

Bibla thotë se është nga Perëndia dhe është fjala e Perëndisë. Si mund ta 

vërtetojmë këtë? 

Mund të shikojmë provat (gjërat që mund t’i dimë dhe t’i vërtetojmë) për të 

treguar se besimi tek Bibla nuk është një besim i përrallave, por një besim i 

mbështetur tek faktet. Njerëzit në shkollë dhe në botë do të përpiqen t’ju 

thonë gjëra të ndryshme nga Bibla dhe të thonë se ato që ata thonë janë të 

vërteta. Si mund ta dimë? Këtë tremujor do të vërtetojmë se Bibla është e 

vërtetë dhe se mund të dimë se kushdo që flet kundër Perëndisë dhe Fjalës 

së Tij nuk thotë të vërtetën. 

 

Do të shikojmë të vërtetën shkencore, gjërat që njerëzit kanë nxjerrë nga 

toka, gjëra të thëna ose të shkruara që ndodhën vite më vonë saktësisht siç u 

thanë. Do të shikojmë njerëzit që panë mrekullitë dhe panë Jezusin dhe jetën 

e Tij. Do të shikojmë mrekullitë në Bibël dhe sot do të fillojmë duke shqyrtuar 

provat shkencore që gjenden në Bibël. 

 

Kur e bëjmë këtë, do të shikojmë dhe vërtetojmë se Bibla është 100% e 

saktë dhe është nga Perëndia! Do ta prisnim këtë nëse Bibla u shkrua me të 

vërtetë nga Perëndia.  

Le të fillojmë!  

 

2) Koha e Mësimit – Aktiviteti i të Vërtetës Shkencore       20-25 minuta  
 

Jepini fletët e aktivitetit dhe lapsa e krejona secilit nxënës. 

Le të shkruajnë emrin e tyre diku në faqen e parë. 

 

Thoni: Sot do të shikojmë të vërtetën shkencore. Do 

të shikojmë se Bibla kishte shpjeguar tashmë fakte 

shkencore mijëra vjet përpara sesa shkencëtarët 

madje i vërtetuan ato ose njohën rëndësinë e tyre. 

 

Gjëja e parë do të jetë të shikojmë se si parandalohej 

që njerëzit të sëmureshin. Ndërsa lexoj, dua të 

ngjyrosni secilin vizatim lart sipas renditjes që flas për to. I pari është për 

vajzën që po kollitet në krahun e saj për të parandaluar që dikush tjetër të 

sëmuret. Dëgjoni me kujdes ndërsa ngjyrosni vizatimin. Nëse dikush thjesht 

dëshiron që të dëgjojë dhe të mos ngjyrosë, nuk ka problem. Bëni atë që ju 

lejon të përqëndroheni më mirë tek mësimi. 

 

Shkruesit e Biblës shkruan gjëra që askush në atë kohë nuk mund t’i kishte 

ditur, megjithatë ata janë 100% të saktë dhe nuk ishin vërtetuar zyrtarisht 

deri mijëra vjet më tonë. Do të shikojmë atë që Bibla tha dhe pastaj do ta 

krahasojmë atë me shkencën sot. 

 

Dhjata e Vjetër, e cila është pjesë e Biblës, tregoi se si njerëzit mund të 

ndalonin të tjerët që të sëmureshin. Ata që ishin të sëmurë u udhëzuan që të 

“jetonin jashtë kampit” larg nga njerëzit e 

shëndetshëm. Tregoni ndihmën vizive.  

 

Levitiku 13:45-46 

Lebrozi, i prekur nga kjo plagë, do të veshë rroba të 

grisura dhe do ta mbajë kokën të zbuluar; do të 

mbulojë mjekrën e tij dhe do të bërtasë: “I papastër, 

I papastër". Do të jetë i papastër tërë kohën që do të 

ketë plagën; është i papastër; do të jetojë vetëm; do të banojë jashtë kampit. 

 

Pyetje: 

Çfarë dimë rreth asaj se si përhapen mikrobet sot? Pse do ta mbulonte 

dikush gojën deri tek mjekra e tij? Që të mos lejonte që mikrobet të kalonin tek të 

tjerët. 

Çfarë bëjmë kur dikush sëmuret? A duhet të qëndrojnë në shtëpi dhe të 

përmirësohen? Po.  

I izolojmë ose bëjmë që të mbajnë një mbulesë të gojës. Është e 

rëndësishme që njerëzit të qëndrojnë larg të tjerëve kur janë infektues në 

mënyrë që të mos përhapin mikrobet e tyre. Bibla i mësoi këto mijëra vjet 

përpara sesa njerëzit po i bënin këto. 

 

Bibla thotë se nëse dhe kur një person i sëmurë iu afrua të tjerëve, ai duhet 

të mbulonte gojën e tij dhe të thërriste, “I papastër! I papastër! Mbulimi i 

gojës do të parandalonte pështymën dhe spërkatjen, ashtu si mbulimi i gojës 

gjatë një kollitjeje. Edhe pse njerëzit në atë kohë nuk kishin njohuri rreth 

mikrobeve, Perëndia e kishte këtë njohuri! Ai u tregoi njerëzve sesi të 

merrnin masa që të mos sëmureshin.  

 

Në atë kohë, në vende të tjera, “mjekët” vendosnin bajga gomari në plagët e 

njerëzve; nuk lanin duart, as nuk izolonin një person që ishte i sëmurë. 

 

Megjithatë, veçanërisht në pesë librat e parë të Dhjatës së Vjetër, ka shumë 

rregulla për pastrimin, karantinën dhe udhëzime të tjera mjekësore që duhet 

të bëheshin në jetën e përditëshme të izraelitëve. Dhe ajo që po lexojmë 

ishte shkruar mbi 3,000 vjet më parë. Eshtë interesante se kurat e dëmshme 

dhe elementët përbërës të përdorur në vendet dhe kulturat e tjera aty pranë 

kur kjo u shkrua nuk janë fare në Bibël. Moisiu përfshiu vetëm gjërat që në 

fakt funksiononin. Në fakt, Bibla tregon një botëkuptim të mikrobeve dhe 

sëmundjeve që komuniteti mjekësor “modern” nuk e kuptoi deri së fundmi. 

Në cilën kohë? Le të shikojmë. 

Ngjyrosni vizatimin tjetër që tregon dikë duke larë duart. 

Më shumë se 150 vjet më parë, njerëzit ende nuk e dinin se larja e duarve 

ndalonte përhapjen e mikrobeve. Por Bibla thotë se kur prekim diçka të 

papastër, duhet të lajmë duart mbi 3,000 vjet parpara sesa të vërtetohej nga 

ana shkencore! Perëndia e di se çfarë është më e mira për ne dhe mund t’i 

besojmë gjithshkaje në Bibël. Perëndia u tha njerëzve të lahen që të 

pastronin vetveten.  

 

Ngjyrosni vizatimin e një sapuni. 

 

A e dinit se Perëndia u dha izraelitëve një recetë për sapun? 

 

Numrat 19:1-3, 5-7 përmblidhet dhe perifrazohet më poshtë: 

 

Perëndia i tha Moisiut dhe Aaronit të merrnin hirin e një lope dhe gjithashtu 

të merrnin dru kedri, hisop dhe lesh të kuq.  

 

Pastaj duhet të hidhej ujë mbi përzierjen dhe uji më pas duhej të përdorej 

për të larë një person që kishte prekur diçka të papastër. Kjo ishte një recetë 

për sapun! 

 

Pyetje: 

A keni bërë ndonjëherë sapun? Apo keni parë se si bëhej sapuni? Lejoni që 

nxënësit të përgjigjen. 

 

Le të shikojmë recetën e Biblës për sapun. Tregojuni ndihmën vizive. 

Të gjithë shikoni poshtë djathtas. I shikoni imazhet? Dëgjoni ndërsa lexoj 

përshkrimin dhe shikoni nëse mund të tregoni imazhin e duhur për të cilin 

jam duke folur që përshkruan recetën për sapunin që Perëndia u dha 

izraelitëve.  

 
Hi: Elementi kimik i njohur si soda kaustikë është një nga elementët përbërës 

kryesorë në shumë sapunë sot. Receta të ndryshme të sapunëve me sodë 

kaustike thonë se për të përftuar sodën kaustike, shpesh uji kalohet përmes 

hirit. Uji i mbledhur nga kalimi i tij përmes hirit përmban një përqëndrim të 

elementit kimik të rëndësishëm. Ky është elementi përbërës i parë që 

Perëndia u tha izraelitëve që të përdornin. 

 
Hisop: një bimë që përmban timol antiseptik, i njëjti element përbërës që 

gjejmë sot në disa marka të shpëlarësave të gojës. Mund të ndihmojë në 

zhdukjen e mikrobeve. Perëndia u tha ta përdornin këtë në recetën e sapunit 

të tyre gjithashtu.  

 
Dru kedri: Është përdorur prej kohërash për dollapë për shkak të aftësisë së 

tij për të larguar insektet dhe për të parandaluar kalbjen. Në formë vaji, 

zhduk mikrobet, vret insektet dhe më shumë. Perëndia u tha izraelitëve të 

përdornin drurin e kedrit në recetën e tyre.  

 
Lesh i kuq: Izraelitët u udhëzuan të përdornin “lesh të kuq.” Shtimi i fibrave 

të leshit në recetë do ta kishte bërë atë shumë të ngjashëm me sapunin Lava 

që shitet sot. Duke shtuar copat e leshit, do të ndihmonte që sapuni të hiqte 

mikrobet dhe më shumë. 

 

Pyesni nxënësit nëse kanë ndonjë pyetje përpara sesa të kaloni 

tek aktiviteti tjetër. Mund të kontaktoni 

Sundayschoolbiblelessonsforkids@protonmail.com nëse keni 

nevojë për ndihmë që t’u përgjigjeni atyre. 

 

*Ndihmoni nxënësit të punojnë me pjesën tjetër të fletëve të 

aktivitetit.  

 

Përgjigjet 

Përhap apo Parandalo 

Përhapja e mikrobeve: Ngrënia me duar të ndotura, pirja 

nga e njëjta gotë me të tjerët, prekja e objekteve të ndotura, përqafimi i dikujt që është 

i sëmurë, mospërdorimi i sapunit.  

Flluskat: Ka 19 flluska. 

mailto:Sundayschoolbiblelessonsforkids@protonmail.com

3) Loja Përsërisni Veprimin          5 minuta  
 

Nxënësit të ngrihen në këmbë dhe të shpërndahen duke u siguruar se të gjithë kanë 

hapësirë. Thuajuni nxënësve se do të luani një loje me veprime. Kur thoni një veprim, 

të gjithë duhet të bëjnë atë veprim.  

 

1. Shtrihuni në shtrat sepse nuk ndiheni mirë. (Pretendoni të shtriheni dhe të 

pushoni) 

2. Ngrihuni dhe shtriquni sepse ndiheni mirë tani. (Pretendoni të ngriheni 

nga shtrati) 

3. Lani duart tuaja. (Pretendoni të lani duart tuaja) 

4. Merrni sapunin, do t’ju rrëshqasë! (Pretendoni të kapni sapunin që vazhdon 

t’ju rrëshqasë nga duart) 

5. Hape ujin. (Pretendoni të hapni rubinetin) 

6. Fërkoni gishtat tuaj – të gjithë! (Pretendoni të lani secilin dhe të gjithë 

gishtat) 

7. Mbuloni gojën tuaj. (Pretendoni të mbuloni gojën tuaj) 

8. Të gjithë uluni. (Nxënësit të ulen në vendet e tyre) 

 

Mijëra vjet përpara sesa të bëheshin studime zyrtare për të parë se cilat lloje 

të metodave të pastrimit ishin më të mirat dhe shumë kohë përpara sesa 

shkencëtarët modernë zbuluan larjen e duarve, Moisiu u mësoi izraelitëve të 

bënin një recetë shumë të efektshme për sapun.  

 

Atëherë, çfarë mund të shikojmë nga kjo? Kjo është një mënyrë se si mund të 

vëmë re se Bibla është më shumë sesa një libër me histori të mira. Ka fakte 

shkencore në Bibël që shkruesit e kohës nuk mund t’i kishin kuptuar ose t’i 

kishin krijuar vetë. 

 

Kemi parë tre shembuj të njohurive shkencore paraprake – ideja se shkruesit 

e Biblës po shkruanin gjëra që nuk ishin vërtetuar deri vite më vonë dhe ishin 

kundër praktikave ekzistuese të kohës. 

 

Pyetje: 

Cilat ishin disa prej shembujve që pamë? Ndalimi i përhapjes së mikrobeve – 

karantina, mbulimi i gojës kur kolliteni. Larja e duarve. Dhe receta për sapunin për të 

eleminuar bakteret dhe mikrobet. 

Çfarë menduat për shembujt e treguar sot?  

A ju habiti ndonjë prej këtyre shembujve kur mësuat se erdhën nga Bibla? 

Ka shumë prova në Bibël për të vërtetuar se shkruesit nuk mund të kishin 

shkruar nga idetë e tyre. Herën e ardhshme do të vazhdojmë të shikojmë të 

vërteta shkencore të tjera që vërtetojnë se Bibla është 100% e saktë.  

 

Ndonjë pyetje apo komente? 

 

4) Lutja e Mbylljes        
 

**Përpara lutjes, sigurohuni se aktivitetet janë pastruar. 

Pyesni nëse ka ndonjë lutje që nxënësit dëshirojnë të përmendet. Shkruajini për t’i mbajtur 

mend. Pastaj kërkojuni të gjithë fëmijëve të ulin kokat dhe të bashkojnë duart për t’u lutur. 

Filloni me sa më poshtë nëse keni nevojë për ndihmë dhe pastaj shtoni kërkesat e tjera për 

lutje të fëmijëve. 

 
Ju falënderojmë Perëndi që na keni dhënë Fjalën Tuaj të plotë, Biblën. Le ta 
lexojmë Fjalën Tuaj, ta zbatojmë atë dhe të kuptojmë se është e vërtetë, e 
dobishme dhe mund të vërtetohet. Ju falënderojmë që na mësoni se si të 
kujdesemi për vetveten, përfshirë se si të parandalojmë sëmundjet. 
 
Lutemi pёr ata qё nuk mund tё vinin nё adhurim sot pёr shkak tё sёmundjes 
ose dobёsisё; ndihmojini qё tё ndihen mё mirё qё tё mund tё kthehen pranё 
nesh sё shpejti. 
Ju falёnderojmё pёr familjet, familjet nё kishё dhe miqtё tanё. Nё emёr tё 
Jezusit, Amen.       
    

5) Opsional: Vargu pёr t’u Mёsuar Pёrmendёsh    2- 5 minuta  
 

Pёr disa javёt e ardhshme, nxёnёsit tё shkojnё tek Psalmet 119:160 në Biblat e tyre 

dhe të lexojnë vargun me zë të lartë si klasë 2 herë.  

  

Psalmet 119:160 – Kur flet për Perëndinë 

Shuma e fjalës sate është e vërteta; dhe të gjitha dekretet e tua të drejta qëndrojnë 

përjetë. 

 

Opsione të tjera përfshijnë: 

● Ju thoni një fjalë dhe ata e përsërisin ndërsa kaloni përmes vargut. 

● Nxënësit të përsërisin një frazë të vogël, p.sh.: “Shuma e fjalës sate…” disa 

herë përpara sesa të punojnë me frazën tjetër.   

● Nxënësit të përsërisin njëri pas tjetrit. 

● Kërkojuni nxënësve të mendojnë për gjeste me duar. P.sh.: Bashkoni duart 

sikur mbani një top “SHUMA,” të tregojnë me gisht gojën e tyre kur thonë “E 

FJALËS SATE”, etj. dhe pastaj kaloni përmes vargjeve si një klasë me gjeste. 

 

Kjo do të thotë se gjithshka që Perëndia thotë në Bibël është e vërtetë dhe të 

gjitha rregullat e Tij lidhur me larjen e duarve, karantinën, etj. janë të 

vërteta. 

 

6) Snack Opsional: (Luleshtrydhe)         5 minuta  
 

Jepini disa copa secilit nxënës, duke siguruar se kontrolloni për alergji fillimisht. Thoni, 

Ky snack është për të na ndihmuar të mbajmë mend se Bibla thotë të 

mbuloni gojën tuaj kur jeni të sëmurë. Pse mbulojmë gojën kur kollitemi ose 

tështijmë? Ngrini dorën nëse e mbani mend. Për të parandaluar përhapjen e 

mikrobeve. Perëndia u mësoi izraelitëve të mbulonin gojën dhe të qëndronin 

larg nga të tjerët kur ishin të sëmurë, shumë kohë përpara sesa shkencëtarët 

ta vërtetonin atë. Kjo tregon se Bibla është e saktë nga ana shkencorë, gjë që 

do ta prisnim nëse erdhi nga Perëndia.  

Le të shijojmë frutat tona si gojë të vogla për të na kujtuar se Bibla është e 

saktë nga ana shkencore dhe është gjithnjë e drejtë. 

 

Jepuni një kartopicetë për të pastruar duart nëse nevojitet. Bëni një përmbledhje duke 

u bërë pyetje nxënësve nga mësimi përsëri dhe diskutoni ndonjë pyetje që kanë ndërsa 

hanë.   

Çfarë ju pëlqeu më shumë nga mësimi i sotëm?  

Cili ishte fakti më interesant që mësuat dhe pse? 

Cilat janë tre mënyrat që mësuat sot nga Bibla që mund të përdorni për të 

parandaluar që të sëmureni? Përdorni sapun, mbuloni gojën tuaj, lani duart. 

 

7) Gjëra për të Kujtuar       
 

Falënderoni nxënësit për ardhjen e tyre. 
Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 
Sigurohuni që nxënësit të largohen me një person përgjegjës. 

 
Faleminderit që i shërbeni Krishtit në këtë mënyrë! 

 

 


